
              2.የምስራች 

       ይህንን ክፍል ከመጽሐፍ ቅዱስ ይመልከቱ 

         1ኛ ቆሮ 15.1-34፤15.58. 

         ለማስታወስ ይህንን ጥቅስ ይመልከቱ 

         በወንጌል አላፍርምና፤አስቀድሞ ለአይሁዳዊ ደግሞም ለግሪክ ሰው፥ ለሚያምኑ ሁሉ የእግዚአብሔር ኃይል ለማዳን ነውና።ሮሜ 1፤16 

         በመቀጠል ስለዚህ ነገር ይነጋገሩ 

         ለሐጢያትህ ይቅርታ ጠይቀህ ኢየሱስን እንደ አዳኝህ ተቀብልሃልን ? 

         ካልሆነ ይህንን እንድታደርግ ጊዜው አሁን ነው፡፡ 

         አስቀድሞ መደረግ ያለበት ነገር  

         ይህንን ታላቅ የምስራች ለምን ያህል ክርስቲያን ላልሆኑ ሰዎች እንደምትነግር ለራስህ ወስን፡፡ 

         ለአንድ ሰው፤ለሁለት ሰው፤ለአራት ሰው ወይስ ለስምንት ሰው ? ከእምነትህ አልፈህ አትሒድ፤ነገር ግን ግብህን አስቀምጥ   

         እግዚአብሔርም እንዲረዳህ ጸልይ፡፡  

         የተጻፈ የዲፕሎማ ስራ     

        አንተ በመረጥከው ርእስ ላይ ተመስርተህ እዚህ የተማርካቸውን የወንጌል ክፍሎችን በማካተት ሁለት ገጽ ትምህርት ጻፍ፡፡ 

        ይህንን ጥቅስ ቃል በቃል አሰላስል 

          ምሳ 30.2-4 

(1) ጥያቄዎቹን መስማት ትችላለህ ? 
በመንፈስህ በዝምታ፤የሚያለቅሰውን የዓለምን ህዝብ ድምጽ መስማት ትችላለህን ? 
አዳምጥ! 
እግዚአብሔር ሆይ ደክሜአለሁ 
እግዚአብሔር ሆይ ደክሜ፤ተዝለፍልፌአለው 
እኔ በእውነት ከሰው ሁሉ ይልቅ ደንቆሮ ነኝ 
የሰው ማስተዋል የለኝም 
ጥበብን አልተማረኩም፤ ቅዱሱንም አላውቅም 
ወደ ሰማይ የወጣ የወረደስ ማን ነው ? 
ነፋስን በእጆቹ የጨበጠ ማን ነው ? 
ውኃንስ በልብሱ የቋጠረ ማን ነው ? 
የምድርን ዳርቻ ያጸና ማነ ነው ? 
ይህን ታውቅ እንደ ሆነ ስሙ ማን ነው ? 
የልጁስ ስም ማን ነው ? 
የምታውቀው ከሆነ ንገረኝ 
ምሳሌ 30.1-4 
በሚሊዮን የሚቆጠር ህዝብ የህይወት ትርጉም ጠፍቶበት ግራ ተጋብቷል፡፡ከየት እንደመጡ፤ለምን እዚህ እንደሆኑ፤ 
የት እንደሚሔዱ፤ህይወት የቱጋ እንደሚያበቃ አያውቁም፡፡በልባቸው እግዚአብሔር እንዳለ ይጠረጥራሉ ነገር ግን  
ማን እንደሆነ፤የት እንዳለ፤ምን እንደሚወድ አያውቁም፡፡አንተ ግን እሱ ማን እንደሆነ እና የልጁ ስም ጌታችን ኢየሱስ ክርስቶስ  
እንደሆነ ታውቃለህ፡ 
 

(2) ለእሱ የምንነግረው ምንድንው ? 

ጰውሎስ በቆሮንቶስ፤በግሪክ ላሉ ጓደኞቹ ጥያቄን ለመመለስ ጽፍል፡፡ሰዎች ሊያውቁት የሚገባቸው ስድስት ነገሮች እንዳሉ ነግሯቸዋል 
ስለዚህ ምን ማድረግ እንዳለባቸው መወሰን ይችላሉ፤፤1ኛ ቆሮ.1-28 



• ከእግዚአብሔር ዘንድ መልእክት አለ 
• የሞተው ኢየሱስ ከሞት ተነስቶ በህይወት አለ 
• ጸጋና ሞገስ እግዚአብሔር ዘንድ አለ 
• ስጋዊ ሞት ፍጻሜ አይደለም 
• ኢየሱስ ተመልሶ ይመጣል 
• የመጨረሻ ቀን ይመጣል 

 
 

(3) እግዚአብሔርን ማውቅ እንደሚችል ንገረው   
የእግዚአብሔር፤ቃል በመጀመሪያ አስፈላጊው ነገር እያንዳንዱ ወንድና ሴት ወንጌልን ሲሰሙ ብቻ እንደሆነ ይናገራል፡፡ 
ያ መልእክት ሠውን እንደገና ከእግዚአብሔር ያስታርቀዋል፡፡ 
 
ወንጌል ምንድ ነው ? 
ለሚያምኑት የእግዚአብሔር ሐይል ነው፡፡ሮሜ 1.16 ጳውሎስ ኢየሱስ ክርስቶስ የእግዚአብሔር ልጅ ለሐጢታችን እንደሞተ ፤
እንደተቀበረና በሦስተኛው ቀን ከሞት እንደተነሳ ነግሮናል፡፡1ኛቆሮ 15.1-4 
1.ይህንን ልናምን ይገባል፤እግዚአብሔር፤በትጋት ለሚፈልጉትም ዋጋቸውን የሚከፍል፤መልካም እና የቅርብ አምላክ ነው፡፡ 
ዕብ 11.6 
2.እሱ ቅዱስ አምላከ እንደሆነ ማመን አለብህ፡፡እሱን የማይፈልገው የበዛው ሐጢያታችን፤ምንሔድበት የራሳችን መንገድ፤የበዛው 
የተበላሸው ሐሳባችን፤አንደበታችን እና ድርጊታችን ከእግዚአብሔር ፍቅርና ህልውና ለይቶናል፡፡ከዚህ የተነሳ በምንሞትበት ጊዜ 
አስፈሪ ቅጣትን ብቻ እንድንጠብቅ አድርጎናል፡፡ሮሜ 3፤23, 6.23 
3. እግዚአብሔር ከትልቅ ፍቅሩ የተነሳ ሐጢያት የሌለበትን እና ከድንግል የተወለደውን ልጁን መላኩን፤ሊያድነን፤ሰላም 
እንዲኖረንና የእግዚአብሔር የጽድቁን ቁጣ ተሸከሞ ወደ እግዚአብሔር ቅዱስ ህልውና ለዘላለም መግባት እንዳስቻለን እናምናለን 
1ኛ ጴጥ 2.24-25 
4.ተገቢ የሆነ ምላሽ ለመስጠት ሀላፊነት እንዳለብን እናምናለን፡፡ሐጢያት መስራታችንን እናምናለን ደግሞም እንጸጸታለን፡፡ 
ኢየሱስ ክርስቶስ በሐጢታችን ምክንያት እንደሞተ እናምናለን እናም አሁን እግዚአብሔር ከክፉ መንገዳችን እንመለስ ዘንድ 
እንዲረዳን እንማጸናለን፡፡ኢየሱስ ክርስቶስ እንደ አዳኛችን ጌታችን አድርገን ተቀብለናል፡፡እናም ቤተሰባችን ወይም ጓደኛችን 
ህይወትን አስቸጋሪ ቢያደርጉብንም እንኳ እሱን ለመከተል ቃል ገብተናል፡፡ዮሐ1.12፤ራዕይ 3፤20 
 

(4) ኢየሱስ ህያው እንደሆነ ንገረው፡፡ 
እምነታችን የተመሰረተው በስሜት ላይ ሳይሆን ነገር ግን በመደበኛ የህግ ፍርድ ቤት እንደተረጋገጠ፤በትክክለኛ መረጃ ላይ 
የተመሰረተ እውነታ ነው፡፡ጳውሎስ እንደ ጴጥሮስ እና የተቀሩት ሐዋሪያት፤እየሱስን በሚገባ ያወቁ ሰዎች ምስክርነቶችን ጨምሮ 
የሌሎች የ514 የዓይን እማኞች ምስክሮችን ስም አስፍሯል፡፡በእርግጥ አልተሳሳቱም፡፡1ኛ ቆሮ 15.5-8 

(5) ጸጋ እንደሚሰጠው ንገረው፡፡ 
ጸጋ በነፃ የተሰጠን የማይገባን እና በገንዘብ ያልገዛነው የእግዚአብሔር ውድ ስጦታ ነው፡፡ጳውሎስ ሲናገር ምንም እንኳ 
ቤተክርስቲያንን የሚያሳድድ ሰው ቢሆንም፤ነገር ግን የእግዚአብሔር ጸጋ በህይወቱ በሀይል ሰርቶበታል፡፡ 
የእግዚአብሔር ጸጋ ጳውሎስን ከቀንደኛ ሐጢያተኛነቱ ወደ ሐይለኛ የእግዚአብሔር ሰውነት ቀይሮታል፡፡1ኛ ቆሮ 15.9-10 

(6) ሞት ፍጻሜ እንዳልሆነ ንገረው፡፡  
ኢየሱስ ክርስቶስ እንደ ግል አዳኛችን የተቀበልን ከሆነ ብቻ ነው ከሞት በኋላ ወደ እግዚአብሔር ህልውና መግባት የምንችለው፡፡ 
የማያረጀውን፤የማይጣመመውን እና የማይሞተውን አዲሱን መለኮታዊው አካል አማኞች ለብሰው የሚነሱበትን የትንሳሄ ጊዜን 
እንናፍቃለን፡፡ከአዲስ ሰማይ በታች በተፈጠረ አዲስ ምድር ላይ እንኖራለን፡፡ነገር ግን ያላመኑ ሰዎች በእሳት ባህር እና 
ከእግዚአብሔር ፍቅር ተለይተው በዘላለማዊ ስቃይ ውስጥ ይኖራሉ፡፡1ኛ ቆሮ 15.23፤25. 

(7) ኢየሱስ ክርስቶስ ተመልሶ እንደሚመጣ ንገረው፡፡ 
“ኢየሱስ ሲመጣ ለዓለም ህዝቦች እውነተኛ ፍርድ ያመጣል፡፡“በመላዕክቱ የተሰማውን የተስፋ ቃል እናምናለን” ሐዋ 1.11 
1ኛቆሮ 15.23፤25 

(8) የመጨረሻ ቀን እንዳለ ንገረው፡፡ 
ዛሬ የእግዚአብሔርን ደህንነት የምንቀበልበት ጊዜ ነው፡፡በጣም ወሳኙ ሰዓት አሁን ነው፡፡ ነገ የኛ ቀን አይደለም፡፡ 
ቆሮ 15.24-28፤50-57.በዚህም ምክንያት ያመንን ጸንተን መቆም አለብን፡፡ከዚህ ዘላለማዊ መዳን ፈቅ የሚያደርገንን ማንኛውም 
አይነት ነገር መፍቀድ የለብንም፡፡ሁለመናችንን ለእግዚአብሔር ስራ መስጠት አለብን፡፡ለሌሎች መንገር አለብን፡፡ሸክሙ ከባድ 
ቢሆንም ለከንቱ እንዳልሆነ ማወቅ አለብን፡፡1ኛ ቆሮ 15.58. 
 
የጸሎት ቤት ለሁሉም ሀገር 
ለሞሪታኒያ ይጸልዩ 

                    2,500,000 ለምዕራብ አፍሪካ ህዝቦች  

                    99.7% ያላመኑ፤በድህነትና በእስልምና ውስጥ ለሚኖሩ፡፡ 



 



  
 
 
 

 
 


